Cofnodion Cyfarfod Misol Cyngor Cymuned Llanedi a gynhaliwyd ar y

 3ydd o Fehefin 2009 yn Neuadd y Pentref, Tycroes

Yn bresennol:



Y Cynghorydd J.L. Griffiths (Cadeirydd)
Y Cynghorwyr D.M. Davies, D.T. Enoch, D.M. Evans, W.A. Evans, Mrs. H.M. Funnell, J.T. Jones, S.J. Lloyd-Janes, R.C. Roberts, Mrs B. Thomas, G.B. Thomas.

                        Mr. O.J. Jones (Clerc).

                        Mr. E.H. Jones (Tirfesurydd).

1. Ymddiheuriadau am amhresenoldeb

Ymddiheuriodd y canlynol am fethu a bod yn bresennol yn y Cyfarfod:

Y Cynghorwyr Mrs. J.L. Downes, R.B. Evans, O.L. Hathway, S.W. Higgins. 
2.
Materion Personol y Cadeirydd

Yn dilyn ei adroddiad i Gyfarfod blaenorol y Cyngor, dyheau’r Cadeirydd ychwanegu bod y ddau gyn-weithiwr Cyngor ar Bopeth Cymru Ardal Rhydaman oedd wedi eu herlyn am ddwyn arian wedi cael eu datgan yn euog ac wedi derbyn y ddefryd priodol.

Mewn ymateb i sylwad y Cynghorwr D.T. Enoch ei fod yn hanfodol i gyfrifau’r sefydliad gael eu harchwilio’n ddigonol yn y dyfodol, dywedodd y Cynghorydd Griffiths ei fod yn fodlon bod trefniadau addas wedi eu gwneud i sicrhau hyn.

NODWYD.

3.
Cadarnhau’r Cofnodion

PENDERFYNWYD:

Cadarnhau ac arwyddo Cofnodion Cyfarfod Misol Cyngor Cymuned Llanedi a gynhaliwyd ar y 13fed o Fai 2009;

Cadarnhau ac arwyddo Cofnodion y Cyfarfod Blynyddol Gohiriedig a gynhaliwyd ar yr 20fed o Fai 2009 (yn amodol ar gweithredu’r newid i Gofnod 1 a gydsyniwyd); a

Chadarnhau ac arwyddo Cofnodion Cyfarfod Misol Cyngor Cymuned Llanedi a gynhaliwyd ar yr un dydd.

MATERION ARIANNOL
      Taliadau

      4.
Taliadau

(a) PENDERFYNWYD cefnogi’r taliadau canlynol a wnaethpwyd gan y Clerc:

J.L. Griffiths (rhan o Lwfans y Cadeirydd) - £1,246.50      

The Mountain Gate (gweddill Lwfans y Cadeirydd) - £253.50

(b) PENDERFYNWYD gwneud y taliadau canlynol:

R.B. Evans - £62.03

Cymdeithas Teithwyr Rheilffordd Canol Cymru - £10.00

O.J. Jones - £9.70

5.
Cyflogau a Chostau’r Swyddogion

Gan gyfeirio at y penderfyniad cynt i ymgymryd ag adolygiad trylwyr o gyflogau a chostau’r swyddogion, dywedodd y Clerc for Y Cyd-gyngor Cenedlaethol ar gyfer Gwasanaethau Llywodraeth Leol wedi cyhoeddi setliad terfynol y pwyllgor cymrodeddu ar gyfer 2008-2009 a bod cynnydd o 0.03% ar ben y tâl interim a gytunwyd ynghynt, felly’n dod i gynnydd terfynol o 2.75%. Roedd y Cyngor wedi gweithredu’r cynnydd interim yn barod. 

PENDERFYNWYD:

Ychwanegu cynnydd ôl-weithredol o 0.03% i gyflogau’r Clerc a’r Tirfesurydd ar gyfer 2008-2009 yn ôl yr hyn a grybwyllwyd uchod; a

Chyfeirio adolygiad o gyflogau a chostau’r swyddogion ar gyfer y flwyddyn 2009-2010 i’r Pwyllgor Polisi Strategol.

Materion Ariannol Eraill

6.
Gohebiaeth yn ymwneud â Materion Ariannol Eraill 

Gosododd y Clerc ger bron y Cyngor y gohebiaeth canlynol:

Llywodraeth Cynulliad Cymru – Ymgynghoriad ar newidiadau arfaethedig i Reoliadau Cyfrifon ac Archwilio (Cymru) 2005.

      NODWYD.

      HAMDDEN

      Mannau Amwynder

7.
Parc Fferws, Tycroes

Ni chafwyd unrhyw newyddion ynglŷn ag yfed alcohol a fandaliaeth yn y man uchod.
PENDERFYNWYD cadw golwg ar y mater.

      Llwybrau Troed

8.
Diffyg Llwybr Troed yn arwain at y Man Chwarae yn Fforest
Soniodd y Cynghorydd G.B. Thomas nad oedd llwybr troed yn cysylltu’r man chwarae gerllaw gyda’r llwybr troed yn dod o Ffordd y Wiwer, Fforest.

PENDERFYNWYD trefnu Cyfarfod Safle rhwng y Cynghorwyr J.T. Jones, S.J. Lloyd-Janes a G.B. Thomas a’r Tirfesurydd ac y byddai’r Tirfesurydd yn adrodd yn ôl i Gyfarfod nesaf y Cyngor yn sgil y cyfarfod. 

(Mynegodd y Cynghorwr J.T. Jones ei ddiddordeb)

Mannau Chwarae
9.
Parc Yr Hendy
(a)
Soniodd y Cynghorydd S.J. Lloyd-Janes yn fyr am gynydd y cynllun ail-ddatblygu arfaethedig ar gyfer Parc Yr Hendy.

PENDERFYNWYD cadw golwg ar y mater.

(b) Nid oedd unrhyw wybodaeth pellach ar gael ynglŷn â gwaith yr Awdurdod Sir i adfer arwyneb y tir o dan y man cyfarfod ieuenctid ym Mharc yr Hendy a fu’n rhodd gan y Cyngor.

PENDERFYNWYD cadw golwg ar y mater. 

Clybiau Chwaraeon

10. 
C.R. Tycroes – Cymorth Ariannol Ychwanegol
Yn ogystal â chynnwys ysgrifenedig Adroddiad y Tirfesurydd, cadarnhaodd y Clerc for C.R. Tycroes wedi derbyn hysbysiad ffurfiol bod grant o £22,000 wedi’i ddyfarnu i dalu am y cynllun draenio sylweddol a bod y Clwb hefyd wedi derbyn gwybodaeth am yr amodau oedd ynghlwm â derbyn y grant. Roedd nawr yn fater o aros am gais y Clwb i gael derbyn yr arian.

      PENDERFYNWYD:

      Aros am newyddion pellach o C.R. Tycroes; a 

      Chynnwys y mater yn yr adolygiad cyffredinol o’r cynllun Cymorth Ariannol Ychwanegol i Glybiau Chwaraeon i’w weithredu gan y Pwyllgor Polisi Strategol. 

      (Mynegodd y Cynghorwr D.M. Evans ei ddiddordeb)

      11.     Clwb Criced Yr Hendy – Cymorth Ariannol Ychwanegol

      Ehangodd y Tirfesurydd ar y wybodaeth a roddwyd yn ei Adroddiad ysgrifenedig.

      PENDERFYNWYD cynnwys y mater yn yr adolygiad cyffredinol o’r cynllun Cymorth Ariannol Ychwanegol i Glybiau Chwaraeon i’w weithredu gan y Pwyllgor Polisi Strategol.

      12.
C.P. Yr Hendy a C.P. Hendy Juniors – Cymorth Ariannol Ychwanegol 
      Dywedodd y Clerc ei fod yn deall bod dyfodol C.P. Yr Hendy yn y fantol.


PENDERFYNWYD:


Gohirio ystyried mwy o gymorth ariannol i’r clybiau uchod tan y Cyfarfod nesaf, pan fyddai’n bosib y byddai mwy o wybodaeth ar gael; a


Chynnwys y mater yn yr adolygiad cyffredinol o’r cynllun Cymorth Ariannol Ychwanegol i Glybiau Chwaraeon i’w weithredu gan y Pwyllgor Polisi Strategol.


13. 
C.R. Yr Hendy – Cymorth Ariannol Ychwanegol


Nid oedd gan y Tirfesurydd unrhyw beth i ychwanegu i’r Adroddiad ysgrifenedig ynglŷn â bwriadau a/neu anghenion C.R. Yr Hendy.
      PENDERFYNWYD cynnwys y mater yn yr adolygiad cyffredinol o’r cynllun Cymorth Ariannol Ychwanegol i Glybiau Chwaraeon i’w weithredu gan y Pwyllgor Polisi Strategol.      

 
Seddi ar ochr y ffordd a Gatiau Wiced
      14.     Seddi ger Neuadd yr Eglwys, Llanedi a Tirprys, Tycroes


Tynnwyd sylw at gyflwr y seddi yn y mannau uchod.
      PENDERFYNWYD y dylai’r Tirfesurydd ymgymryd ag archwiliad o’r seddi hyn ac adrodd yn ôl i’r Cyngor yn y Cyfarfod nesaf.

      HEWLYDD A DIOGELWCH AR Y FFYRDD

      Goleuo

      15.     Heol y Felin – Polyn Golau     


Yn dilyn ei Adroddiad ysgrifenedig, eglurhaodd y Tirfesurydd fod y cebl oedd yn darparu trydan i’r golau yma wedi ei ddifrodi gan dyfiant ac nad oedd yr Awdurdod Sir yn barod i’w drwsio tan bod y tyfiant hwn wedi ei dorri.


PENDERFYNWYD trefnu Cyfarfod Safle gyda’r bobl priodol i wirio pwy oedd yn berchen ar y tir a phwy sy’n gyfrifol am y tyfiant cyn adrodd yn ôl i’r Cyngor.


16.     Diffyg Golau ar y Llwybr Troed yn arwain o Ffordd y Wiwer, Fforest ac yn y Man Chwarae gerllaw 

Yn dilyn y drafodaeth a gofnodwyd uchod ynglŷn â’r angen am lwybr troed yn y man yma, tynnodd y Cynghorydd S.J. Lloyd-Janes sylw at y ffaith nad oedd golau cyhoeddus yn y man yma.
Eglurodd y Tirfesurydd y byddai darparu’r cyflenwad trydan priodol yn afresymol o ddrud.

      NODWYD.


Road Safety
      17.     Cynlluniau Tawelu Traffig


Nid oedd unrhyw wybodaeth penodol ynglŷn â rhaglen dreigl y Cyngor ar gyfer cynlluniau tawelu traffig.

      PENDERFYNWYD parhau gydag adolygiad y Pwyllgor Polisi Strategol o’r rhaglen dreigl ar gyfer cynlluniau tawelu traffig ac y byddai Cyfarfod nesaf y Pwyllgor yn cael ei gynnal ar ddydd Mercher y 17fed o Fehefin 2009, yn dechrau am 7 y.h. yn Arlan Gwili, Yr Hendy.

      18.     Polion Trydan ar y Palmant ar Heol y Fforest

Cadarnhaodd y Cynghorydd Sir S.J. Lloyd-Janes ei fod yn parhau i roi pwysau ar y Cyngor Sir i symud ymlaen gyda’r mater uchod.


PENDERFYNWYD aros am adroddiad pellach gan y Cynghorydd Sir S.J. Lloyd-Janes.


Arosfannau Bws
19.     Arosfannau Bws yn Yr Hendy

Parthed y gwybodaeth yn Adroddiad ysgrifenedig y Tirfesurydd:

NODWYD. 

Ychwanegodd y Tirfesurydd ei fod yn ceisio cael gafael ar ddyfynbris ar gyfer ailosod ffenestr yn yr arosfan bws yn Nhalyclun.

PENDERFYNWYD aros am Adroddiad pellach gan y Tirfesurydd.

Hewlydd a Diogelwch ar y Ffyrdd – Materion Eraill

20. 
Gosod Basgedi Crog

Yn dilyn ei adroddiad Ysgrifenedig, ychwanegodd y Tirfesurydd y gallai’r basgedi crog gael eu gosod ar bolion golau dur yn unig a soniodd am y nifer o bolion ar gael yng Nghymuned Llanedi.

Cytunwyd yn gyffredinol fod cost darparu nifer rhesymol o fasgedi yn ormodol a chrybwyllwyd y syniad o osod bocsys blodau mewn lleoliadau strategol.

PENDERFYNWYD, gan ein bod yng nghanol yr haf erbyn hyn, na fyddai basgedi crog na bocsys blodau’n cael eu darparu eleni ond y dylai’r posibilrwydd o wneud hyn ar gyfer haf 2010 gael ei drafod yn ystod yr hydref. 


STRATEGAETH GYMUNEDOL
      Neuaddau’r Gymuned

21.  Neuadd y Pentref, Tycroes

Hysbysodd y Cynghorydd D.T. Enoch yr Aelodau fod cyfarfod Pwyllgor Neuadd y Pentref, Tycroes i’w gynnal yn ystod yr wythnos ganlynol ac y byddant yn trafod y cynllun arfaethedig i wella’r neuadd. Gobeithiai byddai’r Tirfesurydd yn medru mynychu’r cyfarfod er mwyn rhoi ei gyngor arbenigol.

PENDERFYNWYD cadw golwg ar y mater.

22. Aelwyd yr Urdd, Yr Hendy   

Hysbysodd y Cynghorydd Mrs. B. Thomas y Cyngor bod trafodaethau yn cymryd lle ynglŷn ag ail-osod to Neuadd yr Urdd.
PENDERFYNWYD cadw golwg ar y mater.

      Cynlluniau eraill

      23.  Strategaeth Ieuenctid ar gyfer Yr Hendy

Dywedodd y Clerc nad oedd ganddo unrhywbeth ychwanegol i gyfrannu am Glwb Ieuenctid Yr Hendy na’r cynllun ieuenctid arfaethedig.
      PENDERFYNWYD cadw golwg ar y materion hyn.

24.     Gwobr Cyrhaeddiad Ieuenctid   

Ni chafwyd trafodaeth o’r cynnig y dylai’r Cyngor roi gwobr arbennig mewn cydnabyddiaeth o gyrhaeddiad arbennig ym maes chwaraeon neu unrhyw faes arall gan bobl ifanc yn byw yng Nghymuned Llanedi.

PENDERFYNWYD gohirio ystyriaeth y mater hwn tan y Cyfarfod nesaf.

Grantiau Eraill

25.     Gwahoddiad i Estyn Rhodd – Arlan Gwili, Yr Hendy
Gosododd y Clerc ger bron y Cyngor ohebiaeth oddiwrth y Swyddog Cynllun Gwarchod yn gyfrifol am Arlan Gwili, Yr Hendy, yn gwahodd y Cyngor i ystyried estyn rhodd priodol i’r grŵp o adeiladau preswyl yma, a fyddai’n dathlu ei benblwydd yn drideg yn y dyfodol agos.
PENDERFYNWYD gohirio ystyriaeth y mater hwn tan Cyfarfod nesaf y Cyngor, pan fyddai’r Cynghorwyr J.T. Jones a R.C. Roberts yn gallu rhoi mwy o wybodaeth ar ôl mynychu cyfarfod Age Concern – Yr Hendy yn Arlan Gwili.

       26.     Ceisiadau am Gymorth Ariannol
(a)  Gosododd y Clerc ger bron y Cyngor y ceisiadau am gymorth ariannol a dderbyniwyd.

PENDERFYNWYD rhoi’r grantiau canlynol i:

Amman Valley Dementia Carers Support Group - £110

Clwb Gŵyl Edi - £165

Plismona

      27.     ADRODDIAD YR HEDDLU

(a) Gosododd y Clerc ger bron y Cyngor yr Adroddiad ysgrifenedig a dderbyniwyd gan Orsaf Heddlu Llwynhendy yn cynnwys y ffigyrau troseddau ar gyfer mis Mai yn ardal Yr Hendy/Llanedi. Bu cyfanswm o 10 trosedd a roedd 2 ohonynt wedi eu datrys erbyn hynny. Roedd ymholiadau yn parhau ynghylch y gweddill. Bu hefyd gynnydd mewn lladrata, gyda Stâd Ddiwydiannol Yr Hendy yn dioddef fwyaf.

Ni chafwyd llawer o alwadau ynglŷn ag ymddygiad gwrthgymdeithasol yn ystod mis Mai.

      Roedd yr Adroddiad hefyd yn cynnwys:

(i) Hysbysiad bod y Cyfarfod P.A.C.T. nesaf yn cael ei gynnal ar y 6ed o Orffennaf 2009 yn Neuadd y Gymuned, Llangennech, o 6 y.h. tan 7 y.h.;

(ii)   Diweddariad ar y blaenoriaethau misol.

      NODWYD.

(b) Roedd y Clerc yn flin i adrodd nad oedd Adroddiad am ardal Tycroes wedi’i dderbyn gan Orsaf Heddlu Rhydaman.

      NODWYD.

CYHOEDDUSRWYDD

      Hysbysfyrddau

      28. Darparu a Newid Hysbysfyrddau

      Parthed adroddiad ysgrifenedig y Tirfesurydd –

PENDERFYNWYD cyfeirio rhestr gymharol o brisiau, wedi’i llunio gan y Tirfesurydd, i’r Pwyllgor Polisi Strategol ar gyfer y Cyfarfod nesaf, er mwyn gallu ystyriad rhaglen dreigl arfaethedig y Cyngor ar gyfer darparu a newid hysbysfyrddau. 

      Gwefan

      29. Datblygu’r Wefan a Gwasanaethau Cyfieithu

Rhoddodd y Cynghorydd W.A. Evans y diweddaraf ar ddatblygiad Gwefan y Cyngor.  

      PENDERFYNWYD cadw golwg ar y mater.

      YMGYNGHORI, CYMORTH A GWYBODAETH

      Cynllunio

30.
Ceisiadau am Ganiatâd Cynllunio – Adroddiad y Tirfesurydd

Fe ystyriwyd y Ceisiadau am Ganiatâd Cynllunio a restrwyd yn Adroddiad y Tirfesurydd a soniodd y Tirfesurydd am gais ychwanegol yn ymwneud â’r syniad o ychwanegu porth i adeilad clwb C.R. Yr Hendy.

NODWYD.

31.     Penderfyniadau Cynllunio – Adroddiad y Tirfesurydd

Fe ystyriwyd y Penderfyniadau Cynllunio a restrwyd yn Adroddiad ysgrifenedig y Tirfesurydd.

NODWYD.

Materion eraill

      32. Rhwystrau cerddwyr ar Sgwâr Tycroes

      Nid oedd unrhywbeth i’w adrodd parthed y mater o gynnal y rhwystrau uchod.


PENDERFYNWYD aros am adroddiad pellach gan y Tirfesurydd.

33.    Materion eriall – Gohebiaeth

Gosododd y Clerc ger bron y Cyngor yr ohebiaeth ganlynol:

Bwrdd Iechyd Lleol Sir Gaerfyrddin – Digwyddiad yn ymwneud ag Wythnos Genedlaethol Gofalwyr.

NODWYD.

GWEINYDDIAETH GYFFREDINOL 

      34.     Aelodaeth Un Llais Cymru

Cadarnhaodd y Clerc bod cais y Cyngor i ymaelodi â’r sefydliad uchod wedi ei gyflwyno a’i dderbyn.

      NODWYD.

      35.     Marwolaeth y Cynghorydd T.I. Griffiths – Sedd Wag

Adroddodd y Clerc ei fod nawr wedi derbyn Hysbysiad Sedd Wag ar gyfer Swydd Cynghorydd yn Ward Tycroes gan y Swyddog Gwasanaethau Etholaethol ac yn ôl ei ganllawiau, wedi ei roi ar yr hysbysfyrddau. Os na dderbynir cais am etholiad wedi’i arwyddo gan 10 etholwr erbyn y 19fed o Fehefin 2009, byddai’r Cyngor yn llanw’r Sedd Wag yn ôl y rheolau priodol.

      NODWYD.

      36.     Cymdeithas Clercod Cynghorau Lleol – Cynhadledd Cymru

Gosododd y Clerc ger bron y Cyngor hysbysiad o’r cynhadledd uchod, i’w gynnal ar y 7fed o Orffennaf 2009 yn Llandudno. Nid oedd Mr. Jones yn siwr p’un ai fyddai’n gallu mynychu’r digwyddiad.     

PENDERFYNWYD caniatau i’r Clerc fynychu’r gynhadledd uchod a thalu’r ffi o £49.00 + T.A.W. os oedd yn penderfynu mynd. 

37.    Tân mewn Warws

Roedd y Clerc yn flin i orfod adrodd bod ymyrrwyr wedi rhoi’r warws ble’r oedd rhai o bapurau’r Cyngor a dau cabinet ffeil yn cael eu cadw dros dro ar dân. Roedd y golled yn fach iawn mewn termau ariannol. Bach iawn o bapurau a achubwyd a dinistriwyd y gweddill gan dân neu ddŵr. Gobeithiai Mr Jones nad oedd dim byd o werth ac anadnewyddadwy wedi ei golli ond byddai’n rhoi mwy o wybodaeth i Aelodau wrth i faterion ddod yn fwy amlwg gydag amser.
NODWYD.  

ADRODDIADAU ERAILL YNGLŶN Â PHRESENOLDEB MEWN CYFARFODYDD ERAILL

38. Fforwm Blynyddol Partneriaeth Sir Gaerfyrddin

Cyflwynodd y Cynghorydd D.M. Davies adroddiad fer am y Cyfarfod uchod a fynychodd ar ran y Cyngor.

NODWYD.

Arwyddwyd ……….…………………………                    Dyddiad………………… 

